
বাংলাদশে সচবালয়ি
ঢাকা।
সংবাদ গতিধারা
ঢাকা, বৃহস্পতিবার ৫ নভেম্বর ২০১৫, ২১ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
নেদারল্যান্ডসের প্রধানমন্ত্রী মার্ক রুটের আমন্ত্রণে গত ৩ নভেম্বর মঙ্গলবার তিনদিনের সরকারি সফরে,

নেদারল্যান্ডসের দি হেগে গ্রান্ড হোটেলে আমরাথ কুরহাউসে প্রধানমন্ত্রী শেখ হাসিনার সাথে নেদারল্যান্ডসের বৈদেশিক বাণিজ্য ও উন্নয়ন সহযোগিতা বিষয়ক মন্ত্রী লিলিয়ান প্লাউম্যান সাক্ষাৎ, দেশটির অবকাঠামো ও পরিবেশ বিষয়ক মন্ত্রী মেলানি সুলজা ভ্যাঁ হেগেন সাক্ষাৎ, ডাচ প্রধানমন্ত্রী মার্ক রুট তাঁর সরকারি বাসভবন ‘কাস্টহুইস’-এর স্বাগত জানানো, বিমানবন্দরে  লাল গালিচায় সংবর্ধনা জানানো এবং ইউরোপিয়ান আওয়ামী লীগের পক্ষে শিশুরা ফুলের তোড়া দিয়ে তাঁকে স্বাগত জানানো বিষয়সহ  আজকের পত্র-পত্রিকায় প্রকাশিত সচিত্র বিশেষ প্রতিবেদন :
১।
নেদারল্যান্ডসে প্রধানমন্ত্রীকে লাল গালিচা সংবর্ধনা

: ডেল্টা প্ল্যান বাস্তবায়নে সহযোগিতা করবে নেদারল্যান্ডস
২।
প্রধানমন্ত্রী শেখ হাসিনার নেদারল্যান্ডসের প্রধানমন্ত্রীর আমন্ত্রণে সরকারি সফরের 

ওপর প্রকাশিত ছবি প্রসঙ্গে
৩।
সরকারি ক্রয় কমিটিতে স্বল্প ও মধ্যম আয়ের লোকদের জন্য অ্যাপার্টমেন্ট 

নির্মাণসহ ১০ প্রস্তাব অনুমোদন 
৪।
ইউনেস্কোর ভাইস প্রেসিডেন্ট হলেন শিক্ষামন্ত্রী
৫।
শান্তি চাইলে যুদ্ধের জন্য প্রস্তুতি নিন : তথ্যমন্ত্রী
৬।
মানবতাবিরোধীদের বিচার বন্ধ করতে গুপ্ত হত্যা : স্বরাষ্ট্রমন্ত্রী
৭।
পৌরসভা নির্বাচনের প্রচারে নামতে পারবেন মন্ত্রী-প্রতিমন্ত্রীরা 

: নির্বাচন কমিশনের খসড়া আচরণবিধি
৮।
আশুলিয়ার তল্লাশি চৌকিতে আবার কুপিয়ে পুলিশ হত্যা 
৯।
উচ্চ ঝুঁকিতে সামরিক খাতের স্বচ্ছতা জবাবদিহিতা : টিআই
১০।
দেশে খর্বকায় শিশুর সংখ্যা হ্রাসে বড় অগ্রগতি : বৈশ্বিক পুষ্টি প্রতিবেদন ২০১৫
১১।
লুই কানের মাস্টার প্ল্যান দেখতে চায় সর্বোচ্চ আদালত
চলমান পাতা/২
=০২=
১।
নেদারল্যান্ডসে প্রধানমন্ত্রীকে লাল গালিচা সংবর্ধনা

: ডেল্টা প্ল্যান বাস্তবায়নে সহযোগিতা করবে নেদারল্যান্ডস

নেদারল্যান্ডের প্রধানমন্ত্রী মার্ক রুটের আমন্ত্রণে সে দেশে তিন দিনের সরকারি সফরে ৩ নভেম্বর মঙ্গলবার রাতে আমস্টারডাম পৌঁছার পর প্রধানমন্ত্রী শেখ হাসিনাকে লাল গালিচা সংবর্ধনা দেওয়া হয়েছে। বিমান বাংলাদেশ এয়ারলাইন্সের একটি ভিভিআইপি ফ্লাইট প্রধানমন্ত্রী ও তাঁর সফরসঙ্গীদের নিয়ে নেদারল্যান্ডস সময় রাত ৮টা ৩০ মিনিটে আমস্টারডাম শিফোল বিমানবন্দর সেন্টারে অবতরণ করে। ডাচ অবকাঠামো ও পরিবেশ মন্ত্রী মেলানি শুল্টজ ভান হায়েজেন, নেদারল্যান্ডসে নিযুক্ত বাংলাদেশের রাষ্ট্রদূত শেখ মুহাম্মদ বেলাল এবং ঢাকায় নিযুক্ত ডাচ রাষ্ট্রদূত লেওনি মারগারেতা কুয়েলেনায়েরা বিমানবন্দরে প্রধানমন্ত্রীকে স্বাগত জানান। সূত্র-ইত্তেফাক (শেষ পৃ.,ক.৮), জনকণ্ঠ (পৃ.১,ক.৩), ইনকিলাব (শেষ পৃ.,ক.১)।

এদিকে পানিসম্পদ ব্যবস্থাপনা, বন্যা নিয়ন্ত্রণ, নদী শাসন ও ভূমি উদ্ধারে বাংলাদেশের ডেল্টা প্ল্যান-২১০০ (ব-দ্বীপ পরিকল্পনা-২১০০) বাস্তবায়নে সব ধরনের সহযোগিতার আশ্বাস দিয়েছে নেদারল্যান্ডস। গতকাল ৪ নভেম্বর বুধবার নেদারল্যান্ডসের গ্রান্ড হোটেল আমরাথ কুরহাউস দি হেগে ‘দি ডেল্টা প্ল্যান অ্যাপরোচ’ শীর্ষক এক অনুষ্ঠানে সহায়তার এ আশ্বাস দেন দেশটির অবকাঠামো ও পরিবেশ বিষয়কমন্ত্রী মেলানি শুল্টজ ভান হায়েজেন। স্থানীয় সময় সকালে এ অনুষ্ঠানে প্রধানমন্ত্রী শেখ হাসিনা উপস্থিত ছিলেন। সূত্র-যায়যায়দিন (পৃ.১,ক.২), প্রথম আলো (পৃ.২,ক.২), জনকণ্ঠ (পৃ.১,ক.৩), ফিনানশিয়াল এক্সপ্রেস (শেষ পৃ.,ক.১), ইন্ডিপেনডেন্ট (পৃ.২,ক.২)। বাংলাদেশ টুডে এ বিষয়ে লিড নিউজ ছেপেছে।
২।
প্রধানমন্ত্রী শেখ হাসিনার নেদারল্যান্ডসের প্রধানমন্ত্রীর আমন্ত্রণে সরকারি সফরের ওপর প্রকাশিত ছবি প্রসঙ্গে

গতকাল ৪ নভেম্বর বুধবার নেদারল্যান্ডসের দি হেগে গ্রান্ড হোটেল আমরাথ কুরহাউসে প্রধানমন্ত্রী শেখ হাসিনার সাথে নেদারল্যান্ডসের বৈদেশিক বাণিজ্য ও উন্নয়ন সহযোগিতা বিষয়ক মন্ত্রী লিলিয়ান প্লাউম্যান সাক্ষাৎ করেন-এ বিষয়ে ছবি ছেপেছে সংবাদ-শেষ পৃ.,ক.২, জনকন্ঠ-শেষ পৃ.,ক.৭, নয়া দিগন্ত-শেষ পৃ., ক.২, আমাদের সময়-শেষ পৃ.,ক.২, নিউজ টুডে-পৃ.১,ক.২।

নেদারল্যান্ডসের দি হেগে গ্রান্ড হোটেল আমরাথ কুরহাউসে গতকাল ৪ নভেম্বর বুধবার প্রধানমন্ত্রী শেখ হাসিনার সাথে সাক্ষাৎ করেন দেশটির অবকাঠামো ও পরিবেশ বিষয়ক মন্ত্রী মেলানি সুলজা ভ্যাঁ হেগেন -এ বিষয়ে ছবি ছেপেছে ইনকিলাব-শেষ পৃ.,ক.১, বণিক বার্তা-পৃ.২,ক.১, বাংলাদেশ টুডে-পৃ.১,ক.৫, ফিনানশিয়াল এক্সপ্রেস-শেষ পৃ., ক.১, ডেইলি অবজারভার-পৃ.১,ক.৫, ডেইলি সান-শেষ পৃ.,ক.২।

গতকাল ৪ নভেম্বর বুধবার প্রধানমন্ত্রী শেখ হাসিনাকে ডাচ প্রধানমন্ত্রী মার্ক রুট তার সরকারি বাসভবন ‘কাস্টহুইস’-এ স্বাগত জানান-এ বিষয়ে ছবি ছেপেছে সমকাল-পৃ.১,ক.৬।

প্রধানমন্ত্রী শেখ হাসিনাকে গত ৩ নভেম্বর মঙ্গলবার নেদারল্যান্ডসের আমস্টার্ডাম বিমানবন্দরে অভ্যর্থনা  জানান সে দেশের পরিবেশ বিষয়ক মন্ত্রী মেলানি সুলজ ভ্যাঁ হেগেন-এ বিষয়ে ছবি ছেপেছে ইত্তেফাক-পৃ.১,ক.৬, জনকন্ঠ-শেষ পৃ.,ক.৬, মানবকণ্ঠ-শেষ পৃ.,ক.১, যায়যায়দিন-শেষ পৃ.,ক.২, ইন্ডিপেনডেন্ট-পৃ.২,ক.২, নিউজ টুডে- পৃ.১৫,ক.৪, ভোরের কাগজ-শেষ পৃ.,ক.১।

প্রধানমন্ত্রী শেখ হাসিনা গত ৩ নভেম্বর মঙ্গলবার নেদারল্যান্ডসের দি হেগ-এ গ্রান্ড হোটেল আমরাথ কুরহাউসে পৌঁছলে ইউরোপিয়ান আওয়ামী লীগের পক্ষে শিশুরা ফুলের তোড়া দিয়ে তাঁকে স্বাগত জানান-এ বিষয়ে ছবি ছেপেছে সংগ্রাম-পৃ.১,ক.৭।
৩।
সরকারি ক্রয় কমিটিতে স্বল্প ও মধ্যম আয়ের লোকদের জন্য অ্যাপার্টমেন্ট নির্মাণসহ ১০ প্রস্তাব অনুমোদন 

ঢাকার উত্তরায় ১৮ নম্বর সেক্টরে স্বল্প ও মধ্যম আয়ের জনগোষ্ঠীর জন্য অ্যাপার্টমেন্ট নির্মাণের জন্য দুটি প্রস্তাব অনুমোদন দেওয়া হয়েছে। এতে ব্যয় হবে ৫৯৪ কোটি ১ লাখ ৪১ হাজার টাকা। বৈঠকে মোট ১০টি ক্রয় প্রস্তাব অনুমোদন দেওয়া হয়েছে। গতকাল ৪ নভেম্বর বুধবার সচিবালয়ে মন্ত্রিপরিষদ বিভাগে অর্থমন্ত্রী আবুল মাল আবদুল মুহিতের সভাপতিত্বে বৈঠকে এ প্রস্তাব অনুমোদন দেওয়া হয়।  বৈঠকে কমিটির সদস্য ও সংশ্লিষ্ট সচিবরা উপস্থিত ছিলেন। সূত্র-সংবাদ (শেষ পৃ.,ক.৪), প্রথম আলো (পৃ.১৩,ক.২), ইত্তেফাক (পৃ.৩,ক.৬), ইন্ডিপেনডেন্ট (শেষ পৃ.,ক.৭), নিউ এজ (পৃ.১,ক.৭)।
৪।
ইউনেস্কোর ভাইস প্রেসিডেন্ট হলেন শিক্ষামন্ত্রী

শিক্ষামন্ত্রী নুরুল ইসলাম নাহিদ দুই বছরের জন্য ইউনেস্কোর ভাইস প্রেসিডেন্ট নির্বাচিত হয়েছেন। তিনি ২০১৫ সাল থেকে ২০১৭ মেয়াদে ওই দায়িত্ব পালন করবেন। গতকাল ৪ নভেম্বর বুধবার ফ্রান্সের রাজধানী প্যারিসে অনুষ্ঠিত ইউনেস্কোর ৩৮তম অধিবেশনে শিক্ষামন্ত্রীকে ভাইস প্রেসিডেন্ট নির্বাচিত করা হয়। মন্ত্রী বর্তমানে প্যারিসে ইউনেস্কোর অধিবেশনে বাংলাদেশ প্রতিনিধি দলের নেতৃত্ব দিচ্ছেন। সূত্র-সংবাদ (শেষ পৃ.,ক.৫), ইনকিলাব (পৃ.১,ক.১), জনকণ্ঠ (পৃ.৩,ক.২), ডেইলি স্টার (পৃ.৩,ক.৫), ডেইলি সান (শেষ পৃ.,ক.১)।
৫।
শান্তি চাইলে যুদ্ধের জন্য প্রস্তুতি নিন : তথ্যমন্ত্রী

তথ্যমন্ত্রী হাসানুল হক ইনু চোরাগোপ্তা হামলাকারীদের কাপুরুষ আখ্যা দিয়ে বলেন, দেশের সুসময়ে আঘাত হেনে যারা উৎপাত করছে তাদের ধ্বংস করতে হবে। শান্তি চাইলে তাদের বিরুদ্ধে যুদ্ধের প্রস্তুতি নিন। গতকাল ৪ নভেম্বর বুধবার বাংলাদেশ শিল্পকলা একাডেমির জাতীয় চিত্রশালা মিলনায়তনে ভুঁইয়া শফিকুল ইসলামের কবিতা ও গান নিয়ে আয়োজিত সাংস্কৃতিক অনুষ্ঠানে প্রধান অতিথির বক্তব্যে মন্ত্রী এ কথা বলেন। সূত্র-ইত্তেফাক (শেষ পৃ.,ক.২)।
৬।
মানবতাবিরোধীদের বিচার বন্ধ করতে গুপ্ত হত্যা : স্বরাষ্ট্রমন্ত্রী

স্বরাষ্ট্রমন্ত্রী আসাদুজ্জামান খান কামাল বলেছেন, মানবতাবিরোধী অপরাধীদের বিচার কাজ বন্ধ ও জঙ্গির উত্থান ঘটাতে পরিকল্পিতভাবে আইন প্রয়োগকারী সংস্থাসহ বিভিন্ন শ্রেণি পেশার মানুষকে গুপ্তভাবে খুন করা হচ্ছে। দেশকে অস্থিতিশীল আর বিদেশে ভাবমূর্তি নষ্ট করাই এর উদ্দেশ্য বলে জানান মন্ত্রী। স্বরাষ্ট্রমন্ত্রী বলেন, খুনিরা এমনভাবে হত্যার পরিকল্পনা করছে যে, কোনো কিছু বুঝে উঠার আগেই তারা খুন করে পালিয়ে যাচ্ছে। তিনি বলেন, সরকার এ বিষয়ে সর্বোচ্চ সতর্কতায় আছে। জননিরাপত্তা বিধানে সকল ধরনের কঠোর পদক্ষেপ নিতে সরকার পিছপা হবে না। সূত্র-ইত্তেফাক (পৃ.১,ক.৫), ভোরের কাগজ (পৃ.১,ক.১), সমকাল (পৃ.২,ক.৩)।
৭।
পৌরসভা নির্বাচনের প্রচারে নামতে পারবেন মন্ত্রী-প্রতিমন্ত্রীরা : নির্বাচন কমিশনের খসড়া আচরণবিধি

সরকারের মন্ত্রী, প্রতিমন্ত্রী ও তাদের সমমর্যাদার সরকারি সুবিধাভোগী ব্যক্তিরা পৌরসভা নির্বাচনের প্রচারে অংশ নিতে পারবেন। তবে প্রচারে অংশ নিয়ে তারা সরকারি সুবিধা ব্যবহার করতে পারবেন না। একই সঙ্গে এবার সরকারের ‘অতি গুরুত্বপূর্ণ ব্যক্তির’ সংজ্ঞার মধ্যে সিটি কর্পোরেশনের মেয়র ও এমপিদেরও অন্তর্ভুক্ত করা হয়েছে। দলভিত্তিক পৌর নির্বাচনের খসড়া আচরণবিধিতে এ সুযোগ রাখা হয়েছে। বিদ্যমান আইনে মন্ত্রী-প্রতিমন্ত্রী বা তার সমমর্যাদাসম্পন্ন ব্যক্তিদের প্রচারে অংশ নেওয়ার সুযোগ নেই। গতকাল ৪ নভেম্বর বুধবার প্রধান নির্বাচন কমিশনার (সিইসি) কাজী রকিবউদ্দিন আহমদের নেতৃত্বে ৫ সদস্যের কমিশন সভায় এসব সিদ্ধান্ত নেওয়া হয়। সূত্র-সমকাল (পৃ.১,ক.১), প্রথম আলো (শেষ পৃ.,ক.৩), ইত্তেফাক (পৃ.১,ক.১), নিউজ টুডে (পৃ.১,ক.১)।
৮।
আশুলিয়ার তল্লাশি চৌকিতে আবার কুপিয়ে পুলিশ হত্যা 

এবার সাভারের আশুলিয়ার একটি তল্লাশি চৌকিতে সশস্ত্র সন্ত্রাসীরা প্রকাশ্য দিবালোকে এক পুলিশ কনস্টেবলকে কুপিয়ে হত্যা করেছে। এ সময় দুর্বৃত্তদের হামলায় আরো এক পুলিশ সদস্য গুরুতর আহত হন। তাকে আশঙ্কাজনক অবস্থায় সাভারের এনাম মেডিকেলে ভর্তি করা হয়েছে। দেশজুড়ে কঠোর নিরাপত্তা ব্যবস্থা এবং শীর্ষ প্রশাসন থেকে মাঠ পর্যায়ের পুলিশ কর্মকর্তাদের সর্বোচ্চ সতর্ক থাকার নির্দেশনা জারির মাত্র এক সপ্তাহের মাথায় গতকাল ৪ নভেম্বর বুধবার এ হামলার ঘটনায় বিভিন্ন মহলে নতুন করে আতঙ্ক ছড়িয়ে পড়েছে। সূত্র-যায়যায়দিন, প্রথম আলো, ইত্তেফাক, জনকণ্ঠ, ডেইলি স্টার, ইন্ডিপেনডেন্ট সহ অধিকাংশ দৈনিক এ বিষয়ে লিড নিউজ ছেপেছে। 
৯।
উচ্চ ঝুঁকিতে সামরিক খাতের স্বচ্ছতা জবাবদিহিতা : টিআই

এশীয়-প্রশান্ত মহাসাগরীয় ১৭টি দেশের প্রতিরক্ষা খাতের স্বচ্ছতা ও জবাবদিহিতার ঝুঁকি নিয়ে পরিচালিত এক আঞ্চলিক গবেষণায় বাংলাদেশের প্রতিরক্ষা খাত ‘উচ্চ ঝুঁকি’ সম্পন্ন বলে দাবি করেছে বার্লিনভিত্তিক দুর্নীতিবিরোধী বেসরকারি গবেষণা প্রতিষ্ঠান ট্রান্সপারেন্সি ইন্টারন্যাশনাল (টিআই)। এই অঞ্চলের ৬টি দেশেরই প্রতিরক্ষা খাতে দুর্নীতির ঝুঁকি অতি উচ্চমাত্রা থেকে সংকটাপন্ন অর্থাৎ বাংলাদেশের চেয়েও বেশি ঝুঁকিপূর্ণ হওয়ায় আঞ্চলিক নিরাপত্তায় হুমকির সৃষ্টি হয়েছে বলে টিআই মনে করে। উল্লেখ্য এই ছয়টি দেশ হলো-চীন, থাইল্যান্ড, পাকিস্তান, শ্রীলঙ্কা, কম্বোডিয়া এবং মিয়ানমার। সূত্র-যায়যায়দিন (পৃ.১,ক.২), প্রথম আলো (শেষ পৃ.,ক.১), জনকণ্ঠ (পৃ.১,ক.৮), ডেইলি স্টার (শেষ পৃ.,ক.২), নিউ এজ (পৃ.১,ক.৫)।
১০।
দেশে খর্বকায় শিশুর সংখ্যা হ্রাসে বড় অগ্রগতি : বৈশ্বিক পুষ্টি প্রতিবেদন ২০১৫

খর্বকায় শিশুর হার হ্রাসের ক্ষেত্রে যে ছয়টি দেশে ব্যাপক অগ্রগতি হয়েছে, তাদের মধ্যে বাংলাদেশ একটি। বৈশ্বিক পুষ্টি প্রতিবেদনে এই তথ্য দেওয়া হয়েছে। তালিকার অন্য দেশগুলো হচ্ছে কম্বোডিয়া, ইথিওপিয়া, ঘানা, ভারত ও কেনিয়া। রাজধানীর একটি অভিজাত হোটেলে গতকাল ৪ নভেম্বর বুধবার ২০১৫ সালের বৈশ্বিক পুষ্টি প্রতিবেদন প্রকাশ করা হয়। সূত্র-প্রথম আলো (শেষ পৃ.,ক.৬), জনকণ্ঠ (পৃ.১,ক.৮), ডেইলি স্টার (পৃ.৩,ক.৪)।
১১।
লুই কানের মাস্টার প্ল্যান দেখতে চায় সর্বোচ্চ আদালত

জাতীয় সংসদ ভবন এলাকা নিয়ে স্থপতি লুই আই কান যে মহাপরিকল্পনাটি করেছিলেন, তা আদালতে দাখিল করতে নির্দেশ দিয়েছে আপিল বিভাগ। আগামী ৩ মাসের মধ্যে এই ‘মাস্টার প্ল্যান’ সংসদ সচিবালয়ের সচিবকে আদালতে দাখিল করতে বলা হয়েছে। এ বিষয়ে হাইকোর্টের এক রায়ের বিরুদ্ধে রাষ্ট্রপক্ষের করা আপিলের শুনানিতে প্রধান বিচারপতি সুরেন্দ্র কুমার সিনহার নেতৃত্বাধীন তিন সদস্যের বেঞ্চ গতকাল ৪ নভেম্বর বুধবার এই আদেশ দেয়। সূত্র-যায়যায়দিন (শেষ পৃ., ক.৬), প্রথম আলো (পৃ.৩,ক.১), জনকণ্ঠ (পৃ.১,ক.১), সংবাদ (শেষ পৃ.,ক.৩), ডেইলি স্টার (পৃ.২,ক.১), ইন্ডিপেনডেন্ট (শেষ পৃ.,ক.১), ডেইলি অবজারভার (পৃ.১,ক.২)।
সম্পাদকীয়
ক.
প্রথম আলো : দলীয়ভাবে অনুষ্ঠিতব্য পৌরসভা নির্বাচন যাতে অবাধ, সুষ্ঠু ও শান্তিপূর্ণ পরিবেশে প্রতিদ্বন্দ্বিতাপূর্ণভাবে হয় সে ব্যাপারে নজর দেওয়ার সুপারিশ; 

খ.
ইত্তেফাক : ঢাকা শহরে ঝুঁকিপূর্ণ ও অনিরাপদ রক্তের পরিসঞ্চালন বেড়ে যাওয়ায় উদ্বেগ প্রকাশ করে স্বেচ্ছায় রক্তদাতাদের সংখ্যা এক বা দুই ভাগে উন্নীত করলে বিশুদ্ধ ও নিরাপদ রক্তের সমাধান বহুলাংশে হয়ে যাবে বলে আশা প্রকাশ;

গ.
জনকণ্ঠ : ঢাকা ও দেশের অন্যত্র সন্ত্রাসী তৎপরতা বৃদ্ধির পরিপ্রেক্ষিতে কাউন্টার টেরোরিজম ইউনিট গঠনের প্রয়োজনীয়তার ওপর গুরুত্বারোপ;

ঘ.
সমকাল : রেলের আয় বৃদ্ধি করার জন্য রেলপথ মন্ত্রণালয়ের বাণিজ্যিক কার্যক্রম হাতে নেওয়া ভালো উদ্যোগ উল্লেখ করে এর সাথে সাথে রেলের সেবার মান বৃদ্ধি করারও সুপারিশ;

ঙ.
ইনকিলাব : আশুলিয়া বাড়াইপাড়া চেকপোস্টে দুর্বৃত্তদের ধারালো অস্ত্রের আঘাতে মুকুল নামের এক পুলিশ সদস্যের নিহত হওয়ার ঘটনা উদ্বেগজনক বলে উল্লেখ করে আইনশৃঙ্খলা পরিস্থিতির ভয়াবহতা থেকে উত্তরণে কঠোর পদক্ষেপ নেওয়ার দাবি;

চ.
ইন্ডিপেনডেন্ট : রাজধানীর রাস্তায় যত্রতত্র ময়লা-আবর্জনা ফেলার কারণে পরিবেশ দূষিত হওয়ায় এ ব্যাপারে যথাযথ পদক্ষেপ কামনা; 

ছ.
নিউজ টুডে : দেশের একমাত্র ম্যানগ্রোভ বনাঞ্চল সুন্দরবনের জীববৈচিত্র্য রক্ষায় সবাইকে সচেতন হওয়ার আহ্বান; 

জ.
নিউ নেশন : সিলেট ও চট্টগ্রাম বিমানবন্দরের নিরাপত্তায় বিজিবি’র ডগ স্কোয়াড মোতায়েন একটি ভালো উদ্যোগ বলে মত প্রকাশ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে বিশ্বদরবারে বাংলাদেশের শান্তিপূর্ণ পরিচিতি সমুন্নত রাখতে মৌলবাদের বিরুদ্ধে ঐক্যবদ্ধ প্রতিরোধ গড়ে  তুলতে ও এর শিকড় উপড়ে ফেলতে হবে বলে উল্লেখ করা হয়েছে। 
নিবন্ধ ও ফিচার

যায়যায়দিন পত্রিকায় প্রকাশিত ‘সংকোচিত হচ্ছে নদীকেন্দ্রিক জীবন-জীবিকা’ শিরোনামের নিবন্ধে মোতাহার হোসেন নদীকেন্দ্রিক জীবন-জীবিকা, অর্থনীতি সচল ও গতিশীল রাখতে ও প্রকৃতি, জলবায়ু পরিবর্তনজনিত ক্ষতি এড়াতে সমন্বিত নদী ব্যবস্থাপনায় মনোযোগ দেওয়া প্রয়োজন বলে অভিমত প্রকাশ করেছেন। 

